
PROFESSIONAL 
KOMPETENTLILIK VA 

UNING SHAXS PSIXOLOGIK 
XUSUSIYATLARI BILAN O‘ZARO 

BOG‘LIQLIGI
Artikova Nodira Shavkat qizi

Kimyo xalqaro universiteti 2-bosqich magistranti

Annotatsiya: Kompetensiyalarni shakllantirish professional mutaxassis tayyorlash jarayonidagi eng murakkab va ko‘p 
qirrali vazifalardan biridir. Mazkur jarayonni faqat universitet ta’limi doirasida to‘liq amalga oshirish deyarli imkonsiz bo‘lib, 
u nazariy tayyorgarlik bilan bir qatorda amaliy faoliyat, ijtimoiy tajriba va kasbiy muhit bilan uzviy integratsiyani talab etadi. 
Ushbu maqolada ijtimoiy-professional kompetensiyalarni rivojlantirish masalasi tahlil qilinadi hamda ularning shaklla­
nishiga ta’sir etuvchi omillar ochib beriladi. Tadqiqot doirasida mavzuga oid nazariy yondashuvlar umumlashtirilgan va 
amaliy tavsiyalar ishlab chiqilgan.

Kalit so‘zlar: professional kompetentlik, kommunikativlik, tajriba, qobiliyat, ijtimoiy onglilik, fundamentallik, integratsi-
yalashuv, kasbiy faollik.
Abstract: The development of competencies is one of the most complex and multidimensional tasks in specialist training. 
More precisely, it cannot be fully achieved solely within the framework of university-based professional education, as it 
requires not only theoretical preparation but also practical experience, social interaction, and integration into a profes-
sional environment. This article examines the development of social and professional competencies and identifies the 
factors influencing their formation. The study summarizes relevant theoretical approaches and provides practical recom-
mendations.

Key words: professional competence, communication skills, experience, ability, social awareness, fundamental princi-
ples, integration, professional activity.
Аннотация: Формирование компетенций является одной из наиболее сложных и многогранных задач в подго-
товке специалиста. Данный процесс практически невозможно полностью реализовать исключительно в условиях 
университетского профессионального обучения, поскольку он требует не только теоретической подготовки, но и 
практического опыта, социальной активности и интеграции в профессиональную среду. В статье анализируются 
вопросы развития социально-профессиональных компетенций и раскрываются факторы, влияющие на их форми-
рование. В рамках исследования обобщены теоретические подходы и представлены практические рекомендации.

Ключевые слова: профессиональная компетентность, коммуникативность, опыт, способности, социальная осве-
домлённость, фундаментальность, интеграция, профессиональная активность.

KIRISH
Bugungi kunda ta’lim sohasini isloh qilish, xalqaro talablar asosida o‘quv jarayonini tashkil etish, yuqori 

kompetensiyalarga asoslangan yondashuvlar asosida ta’lim maqsadlarini aniqlash kabi ishlar yurtimizda ta’lim 
tizimida amalga oshirilayotgan islohotlarning ustuvor maqsadlaridan biridir. Psixologik mazmunga ko‘ra, inson-
ning biror sohaga nazariy va amaliy tayyorgarligi kompetentlik sanalib, u professional kompetentlik bilan kengroq 
tushuntiriladi. E.M. Pamoxvaning fikricha, “professional kompetentlik” keng qamrovli psixologik tushuncha 
sanalib, unda shaxsga xos refleksiv, prognostik, analitik, tashkiliy, kommunikativ, proeksion hamda konstruktiv 
jihatlar mujassamdir. Demak, professional kompetensiya – insonning qadriyatlar olamiga kirishi hisoblanib, 
aynan unda inson mutaxassis sifatida o‘zini anglaydi va yangilik yaratadi. Shuningdek, professional kompeten-
siya insondagi sohaga oid bilim, ko‘nikma, malaka, tajriba, qobiliyat, iste’dod, professional fazilatlar, motivatsiya 
hamda qator xarakterologik sifatlar mazmuniga ham javob beruvchi fenomen hisoblanadi. Uni tadqiq etish kasb 
va shaxs haqida o‘ta ahamiyatli, qiziqarli ma’lumotlarni aniqlashga imkon berishi ehtimoldan xoli emas.

MAVZUGA OID ADABIYOTLAR SHARHI
Ma’lumki, professionallik xususiyati talabalarda kasbiy faoliyatni rivojlantiruvchi va rag‘batlantiruvchi psi­

xologik omillardan biri sanalib, unda talaba shaxsiga xos xarakterologik xususiyatlar, ya’ni ma’naviy-axloqiy 
barkamollik, fidoiylik, hayotiy qadriyatlarga sodiqlik, ijtimoiy onglilik, o‘z-o‘zini nazorat qilish, burch va majburi-
yatlarini oqilona anglash kabi psixologik sifatlar mujassamdir. Qoidaga ko‘ra, mazkur sifatlarni shakllantirish 
talabaning o‘z sohasiga bo‘lgan motivatsion munosabatlarini rivojlantirish bilan ham xarakterlanadi. Bizningcha, 
talabalar shaxsida o‘quv faoliyatiga nisbatan mas’uliyatlilikni ro‘yobga chiqarish imkoniyatlari, avvalo, ta’lim 
muhitida o‘quv mashg‘ulotlarini samarali tashkil etishdan boshlanadi. Mashg‘ulotlarning murakkablik xarakteri 
talabalarning aqliy, hissiy-irodaviy, kommunikativ sohalarining rivojiga ham keng ta’sir etadi.

L.I. Dementiyning so‘zlariga ko‘ra, talabalarda professional kompetentlikni ro‘yobga chiqarish ishlari ularda 
quyidagi ko‘nikmalarni rivojlantirish orqali amalga oshiriladi:

•	 atrofdagilar bilan erkin muloqot qila olish ko‘nikmalari;

•	 zamonaviy axborot texnologiyalaridan samarali foydalana olish malakalari;

•	 sohaga oid ma’lumotlar bazasiga ega bo‘lish;

•	 iqtisodiy va sohadagi yangiliklardan xabardorlik;

•	 ta’lim to‘g‘risidagi qonunlar, farmonlar hamda tegishli vazirliklarning buyruq va hujjatlari mazmunidan 
xabardorlik;

•	 xorij tillaridan birini mukammal bilish;

•	 boshqalarni o‘zgartirishga nisbatan psixologik tayyorgarlik va hokazo.

Bundan tashqari, kasbiy faoliyatdagi professionallik mezonlari ixtiyoriy faoliyatning ikki jihatini qamrab 
olishi ta’kidlangan.

V.M. Borsova o‘z tadqiqotlarida o‘quv faoliyatida talabalarda professionallikni ro‘yobga chiqaruvchi psi­
xologik shart-sharoitlarning uch muhim jihatini ajratadi. V.A. Adolfning aytishicha, bo‘lajak mutaxassis tala-
balarning malakasini oshirishga ixtisoslashgan dasturlar ikki muhim tamoyil asosida ish yuritishi lozim hisobla-
nadi. Ya’ni mazkur tamoyillar umumiy va maxsus turga ajratilib, u o‘z mazmunida quyidagilarni maqsad qiladi:

TADQIQOT METODOLOGIYASI
1.	 Dinamizm tamoyili – bu ta’lim dasturlarini doimiy o‘zgartirib borish va yangilab turishni nazarda tutadi;

2.	 Istiqbollik tamoyili – bu bo‘lajak mutaxassis psixolog talabalar tomonidan turli xil ta’lim imkoniyatlari 
tizimini chuqur tushunishlarini xarakterlaydi;

3.	 Ko‘p qirralik tamoyili – bu bo‘lajak mutaxassis psixolog talabalarning yuqori qiziqishlar ko‘lami va tala-
balarning malakasi kabilarni o‘z ichiga oladi;

4.	 O‘zaro ta’sirlashish tamoyili – bu talabalar va talabalarning o‘zaro munosabatlari hamda o‘quvchi-
o‘qituvchi o‘rtasidagi muloqot jarayoni kabilar bilan tavsiflanadi.

V.A. Isayevning mulohazasiga ko‘ra, kasbiy kompetensiyaga asoslangan yondashuvlarning mazmuniga 
ko‘ra, bo‘lajak mutaxassis talabalarda kasbiy mas’uliyat hissini rivojlantirish faqat o‘qitish orqali emas, balki 
uslubiy va yangi pedagogik texnologiyalar yordamida amalga oshiriladi. Buning uchun, avvalo, o‘qitish muhitida 
psixologik va pedagogik shart-sharoitlarni yaratish muhimdir. Mazkur shartlarga quyidagilar kiradi:

1.	 Mashg‘ulotlarda o‘qituvchining rolini o‘zgartirish – bunda dastlab o‘qituvchi bilimlarini yetkazish vazifasini 
bajaradi, o‘quvchilarga nazariy ma’lumotlarni tushuntiradi yoki talabalarning shaxsiy rivojlanishiga hissa 
qo‘shadigan aktyor rolini bajaradi;

2.	 Talabalarning kasbiy faoliyatini rag‘batlantiradigan innovatsion usullarni joriy etish. Bu o‘qituvchining tajriba 
to‘plashi va almashishi, ishdagi qiyinchiliklarni yengish va ijodiy loyihalash kabi qobiliyatlar orqali tushun-
tiriladi;

3.	 Talabalar kasbiy kompetensiyalarining ko‘plab elementlariga va ularning individual xususiyatlarini tako-
millashtiradigan o‘qitish usullaridan foydalanish. Bunday usullarga quyidagilar kiradi: ijobiy xatolar usuli, 
ijodiy-muammoli, o‘yin shaklidagi usullar, rolli moslashuvlarni o‘rganish texnikasi, g‘oyalarni namoyish 
qilish va loyihalar metodlari va hokazo;

4.	 Talabalarning turli xil kasbiy va hayotiy shart-sharoitlariga e’tibor berish, ta’lim maqsadlari va mehnat bozo-
rida qo‘llanilishi mumkin bo‘lgan vaziyatlar o‘rtasidagi bog‘liqlikni amalga oshirish;

5.	 O‘quv jarayonida olingan tajribalarni o‘ziga xos xususiyatlariga mos keladigan va ma’lum bir kishiga xos 
bo‘lgan individual rivojlanish xususiyatlarini ta’minlaydigan hamda tezkor baholash operatsiyalaridan 
foydalana olish va hokazo.

Shunday qilib, biz kasbiy vakolatlarni rivojlantirish maqsadni belgilovchi tarkibiy qism sifatida harakat 
qilishini va o‘ziga xos psixologik-pedagogik holatlarni shakllantirishda amalga oshirilishini kuzatishimiz mumkin.

TAHLIL VA NATIJALAR
Ta’kidlash joizki, bo‘lajak mutaxassis talabalar shaxsiga xos kasbiy yaroqlilik ko‘plab mualliflar tomonidan 

o‘rganilgan va uni turli nuqtai nazardan ko‘rib chiqish mumkin. V.A. Tolechekning fikricha, professional kompe-
tentlikning ichki jihatlarini qadriyatli, texnologik va shaxsiy-ijodiy ko‘rinishda tahlil etish ham mumkin. Talabaning 
qadriyatli tizimi, avvalo, falsafa fanining o‘rganish masalalaridan biri sanaladi. Unda qadriyatlar tushunchasi 
mazmuniga oid barcha turdagi savollar ko‘rib chiqiladi.

Professional kompetensiya mutaxassislarning professional tayyorgarlik holati bilan uzviy bog‘liq sanalib, 
unda malaka, ishlash qobiliyati, o‘z-o‘zini rivojlantirish, professional kamolotga erishish kabi jihatlar ajratiladi. 
Ya’ni malaka, mahorat, professional tajriba, professional bilim va ko‘nikmalar professional kompetensiyaning 
asosiy tarkibiy qismlari hisoblanadi.

J. Nyuten “professional kompetentlik” tushunchasini tahlil etar ekan, uning fikricha, ushbu tushuncha 
mazmunida kasbga munosabat, muvaffaqiyatga intilish, professional motivatsiya hamda insonning sohaga 
bo‘lgan qiziqishlari ham mujassamdir. Boshqa tadqiqotchilardan farqli o‘laroq, V.A. Bodrovga ko‘ra, profes-
sional kompetensiyaning shakllanganlik darajasi bo‘lajak mutaxassislarning professional tayyorgarlik holati 
bilan uzviy bog‘liq sanalib, unda malaka, ishlash qobiliyati, o‘z-o‘zini rivojlantirish, professional kamolotga 
erishish kabi jihatlar ajratiladi. Ya’ni malaka, mahorat, professional tajriba, professional bilim va ko‘nikmalar 
professional kompetensiyaning asosiy tarkibiy qismlari hisoblanadi.

Professional kompetentlikning rivojlanganlik darajasini aniqlash maqsadida ekspert baholashdan foyda­
landik. Bunda rus psixologi T.S. Timofeevaning so‘rovnomasidan foydalandik. 1-jadvalda sifatlar va kompe-
tensiyalar keltirilgan. 2-jadvalda esa talabalar tomonidan shu sifat va kompetensiyalarga berilgan o‘rinlar aks 
etgan. Aytish lozimki, eksperiment jarayonida Toshkent amaliy fanlar universiteti hamda Kimyo xalqaro univer-
siteti maktabgacha ta’lim yo‘nalishi talabalari respondent sifatida tanlab olindi.

1-jadval
№ Kasbiy sifatlar Kasbiy kompetensiyalar
1 Diqqat-etiborlilik Tadqiqotchilik,analitik qobiliyarlar

2 Kasbni qadriyat deb bilish va unga tegishlilikni ifodalash Metod va metodologiyani tanlay olish. Real vaziyatga 
mos metodikalarni qo‘llash qobiliyati

3 Kreativlik Individga psixologik yordam ko’rsatish qobiliyati

4 Intuitsiya Psixodiagnostik jarayonni tashkil etish va tahlilni amalga 
oshirish ko’nikmasi

5 O‘z- o‘zini anglash va o‘z- o‘zini tushunish Profilaktik va korreksion dasturlarni yarata olish qobiliyati
6 O‘z- o‘ziga ishonch Axborot texnologiyalaridan foydalana olish
7 gumanizm Shaxslararo munosabatlarni o‘rnata olish
8 Tolerantlik Insonlarni qanday bo‘lsa shunday qabul qilish
9 Emotsional barqarorlik Psixika va faoliyatning rivojlanishini tadqiq eta olish
10 Yuqori intellectual rivojlanish Guruhuy treninglarni tashkil etish va o’tkazish
11 Baholamaslik Guruhuy treninglarni tashkil etish va o’tkazish
12 Empatiya Guruhuy treninglarni tashkil etish va o’tkazish
13 Aytentiklik Guruhuy treninglarni tashkil etish va o’tkazish

Yuqoridagi jadvaldagi sifat va kompetensiyalar ishlab chiqarish amaliyotida qaytgan talabalarga ahami-
yatlilik darajasidan kelib chiqqan holda o’rinni belgilash vazifasi berildi. 2-jadvalda kompetensiyalarga berilgan 
o’rinlarni ko’rish mumkin. Talabalarga kasbiy faoliyatdagi muhim kompetensiyalarga tegishli o‘rinni berish orqali 
o‘zlarini shu kompetensiyalarga o‘z munosabatlarini aks ettirishlri so‘ralgan. 

2-jadval

№ Kasbiy kompetensiyalar O‘rinlar

1 Tadqiqotchilik,analitik qobiliyarlar 8

2 Metod va metodologiyani tanlay olish. Real vaziyatga mos metodikalarni qo‘llash qobiliyati 7

3 Individga psixologik yordam ko’rsatish qobiliyati 1

4 Psixodiagnostik jarayonni tashkil etish va taxlilni amalga oshirish ko’nikmasi 2

5 Profilaktik va korreksion dasturlarni yarata olish qobiliyati 3

6 Axborot texnologiyalaridan foydalana olish 10

7 Shaxslararo munosabatlarni o‘rnata olish 4

8 Insonlarni qanday bo‘lsa shunday qabul qilish 5

9 Psixika va faoliyatning rivojlanishini tadqiq eta olish 9

10 Guruhuy treninglarni tashkil etish va o’tkazish 6

Olingan natijalar bo‘lajak mutaxassislarning kasbiy rivojlanganlik va amaliy ko‘nikmalarining shakllan-
ganlik darajasida mijoz bilan ishlashga moyillik yuqori o‘rinlar bilan belgilanganligini, axborot texnologiyalarini 
egallash, tadqiqot ishlarini amalga oshirish bilan bog‘liq kompetensiyalar yetarli shakllanmaganligidan dalolat 
berdi. O‘tkazilgan tadqiqot kasbiy shakllanish jarayoni murakkab jarayon ekanligini va bunda keltirilgan barcha 
psixologik sifatlar bo‘lajak mutaxassislar uchun kelgusi faoliyatining samaradorligini ta’minlovchi psixologik 
omillar muvaffaqiyatlarini to‘liq ta’minlamasligini ta’kidlash lozim. Bundan tashqari, kasbiy kompetensiyalarga 
ta’lim jarayonining o‘zida to‘liq erishib bo‘lmaydi. Zero, kasbiy kompetensiyalarni to‘liq egallash yillar davomida, 
amaliyotda tarkib topadi. Demak, barcha darajalardan o‘tgan va o‘quv faoliyatini muvaffaqiyatli tashkil eta olgan 
faol talabani o‘z sohasining mutaxassisi deb hisoblashimiz mumkin emas. Hamkasblari uchun namunali muta­
xassis maqomida bo‘lish uchun yillar davomida faoliyat qilish, kasbiy ko‘nikma va malakalarni egallash kerak-
ligini talabaning o‘zi ham anglash zarur. Yuqori muvaffaqiyatlarga erishish uchun talabalar o‘z kasbiy faoliyatida 
o‘zini ko‘ra olishi hamda shu soha uchun lozim bo‘lgan bilimlarni puxta egallashga harakat qilishi, ayniqsa, o‘z 
amaliy va nazariy kompetensiyalarini takomillashtirib borishlari maqsadga muvofiq sanaladi.

XULOSA VA TAKLIFLAR
Kasbiy ko‘nikma va malakalar ta’lim muhiti shart-sharoitlari bilan uzviy bog‘liq sanalib, keyinchalik ular 

kasbiy kompetentlik xususiyati bilan to‘ldiriladi. Tahlil etilgan nazariy qarashlar va yondashuvlarning mazmu-
niga ko‘ra, oliy o‘quv yurtlarida bo‘lajak kadrlarni professional tarzda shakllantirish lozim. Bu esa o‘z o‘rnida 
ta’lim sifati, baholash tizimi va oliy ta’lim muassasasidagi professor-o‘qituvchilar bilimi, salohiyati va tajribasiga 
ham bevosita bog‘liq [8].

Demak, oliy o‘quv yurti muassasalarida professional kadrlarni tayyorlash ishlarida yuqorida keltirilgan 
o‘quv jarayonini tashkil etish tamoyillariga amal qilinishi o‘ta muhim sanaladi. Bo‘lajak mutaxassis faoliyatiga 
xos bo‘lgan kasbiy rivojlanish omili kasb haqidagi bilimlarning ongda integratsiyalashuvi bo‘lib, u shaxsning 
dunyo va o‘zi haqidagi bilimlari bilan tushuntiriladi. Xulosa qilib aytadigan bo‘lsak, kasbiy rivojlanish murakkab 
dinamik jarayondir. Unda nafaqat ta’lim muassasasi, balki ta’lim oluvchining ham yuqori maqsadlar sari intilishi 
talab etiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

